ТҮБӘН КАМА МУНИЦИПАЛЬ РАЙОНЫ БАШКАРМА КОМИТЕТЫНЫҢ “МӘКТӘПКӘЧӘ МӘГАРИФ ИДАРӘСЕ” МУНИЦИПАЛЬ УЧРЕҢДЕНИЯСЕ

                                          “ХУШ КИЛӘСЕҢ, ЯҢА ЕЛ!”

                        (II кечкенәләр төркемендә яңа ел бәйрәме сценарие)
Төзеде: 76 балалар бакчасының
Музыка җитәкчесе Салахиева Л.Җ.

Татарстан Республикасы
Түбән Кама шәһәре
Атрибутлар:

Бал савыты бочоногы.

Кишер
Кыңгырау
Кыш бабайдан хат
Тылсымлы таяк

Кар бөртекләре өчен – мишура
Мишура белән бизәлгән төпсез капчык
Төпле капчык
Бүләкләр.
Персонажлар (взрослые):
Керпе

Куян
Аю
Кыш бабай
Кар кызы
Капчык 
Вход

1 нче А.Б.  Хәерле кич , дуслар!
2 нче А.Б. Исәнмесез кадерле кунаклар. Барыгызны да туган җиребезгә Яңа ел аяк басуы белән чын күңелдән котлыйбыз.
1нче А.Б.: Бәйрәмнәрегез мөбарәк үтсен. 
Бергә:Яңа ел белән!    
Балалар залга керәләр, чыршы тирәсенә басалар.

1 нче бала. 
                           Йомшак кына кар яуды,
                           Бөтен җирне каплады.
                           Ап-ак булды болыннар,
                           Ап-ак булды киң кырлар. Ә Ерикәй.  
 2 нче бала. 
                           Яңа бәхет яңа шатлык                                                                                                    Алып килсен Яңа ел.      
                           Телибез тыныч тормышлар,

                           Котлы булсын Яңа ел!
       Бергә.  Котлы булсын Яңа ел!
А.Б.. Безнең чыршыбыз бик матур да бит, ә менә утлары гына янмый. Әйдәгез әле аңа җыр җырлыйк, бәлки чыршы утлары кабынып та китәр.
1 Җыр. Елочка
Чыршы утлары яна.
   3 нче бала.
                     Тышта буран бөтен җиргә
                     Карлар тутыра.
4 нче бала.                                   Безнең бүлмәдә ямь-яшел
                          Чыршы утыра.
      Төрле – төрле утлар яна,
      Без уйныйбыз әйләнеп
                                                       Бигрәк матур, бигрәк ямьле
                                                       Безнең чыршы бәйрәме.        
     5нче бала.                               Безнен чыршыбызны бизэп 

                                                       Балкып кабына утлар

                                                       Яна елны каршыларга
                                                       Бергэ жыелдык дуслар!
                           
                                           1 Күмәк бию
 Алып баручы: Балалар без сезнең белән әкияткә кунакка барабыз. Тик ул әкият бик ерак, анда барып җитәр өчен безгә поездга утырырга кирәк. Әйдәгез тотынышып басабыз, поездга утырабыз.

                                            Җыр: Паровоз
Балалар урындыкларга утыралар.

1нчеА.Б. Балалар, бу чыршыны безгә бәйрәмгә, кыш бабай алып килде, матур итеп бизәде, үзе дә бәйрәмгә киләм дип әйткән иде дә, әле һаман күренми. (Чыршыга эленгән  хатны күреп ала).

2нче А.Б: Балалар карагыз эле, чыршыбызга хат эленгэн. Кемнән булыр икән бу хат? Укый.
Чыршыкай астында, көмеш кыңгырау булыр, Бу кыңгырау гади түгел-тылсымлы. Кыңгырауны чыңлату белән сезгә бәйрәмгә кунаклар килә. Сез кунакларны каршы алыгыз, ә мин бүләкләремне әзерләп бетерү белән килермен. Кыш бабай.

1 нчеА.Б.: Кая булыр икән бу тылсымлы кыңгырау. Эзли, чыршы астында таба.
2 нчеА.Б. Йә, балалар, кунакларны чакырып күңелләрне күтәрәбезме, кыңгырауны чыңлатабызмы?

Балалар: Әйе!
1 А. Б: Кыңгырауны чыңлата. 
Керпе керә.

Керпе :чыршыга карый. Бу бик зур керпе икән! Борынын күккә чөйгән, аякларын яшергән. Үзенең энәләре ямь-яшел. Зур үскәч мин дә шундый яшел туң киярменме икән?

2А.б Әй керпе, керпе Бәйрәмгә килдеңме

       Син Кыңгырауның чыңын ишеттеңме?

       Менә керпе  күрче күпме кунаклар!

       Бәйрәм булганга барысы шатлар.

Ә бу керпекәй (чыршыга карап) керпе түгел чыршы!

Керпе: Чыршы? Булмас ла. Безнең энәләребез охшаш бит. Менә ышанмасаң тотып кара.
2Алып баручы. Ай, ай! Ышандым. Бик нык авуыртты. Энәле дуслар чеметә икән. Керпекәй син безнең балаларның чыршы турында җырын тыңлап кара әле. Чыршының керпеләрдән нәрсә белән аерылганын да белерсең.

                                        2Җыр : Чыршыкай
Керпе: Рәхмәт сезгә балалар, хәзер аңладым инде. Өйгә кайтып, яңа ел бәйрәменә хәтле шундый ук матур чыршы куеп җитешергә кирәк.Саубулыгыз.
ут сүнә, Утны кабызгач, балалар чыршы төбендә аркаларын терәп утырган куян белән аюны күрәләр.
 Куян: уф, туйдым, арыдым. Көтә алмыйм бүтән Кыш бабайны! Мин аңардан тәмле күчтәнәчләр көтәм ә ул юк та юк! Аю, ә аю, ә әйдә... әйдә куышлы уйныйбыз!
Аю җавап бирми.

Куян: Аюкай эндәш инде, минем белән сөйләш инде.
Аю:  комачаулама миңа, мин уйлыйм!
Куян: Аюкай, ә аюкай, ә син нәрсә турында уйлыйсың?

Аю: Менә, куянкай, уйлап кара әле, хәзер Кыш бабай килә, безгә тәмле-тәмле кучтәнәчләр алып килә, ә аңа кем күчтәнәч кем бирер икән?
Куян: Әйе, аюкай  дөрес әйтәсең! Әйдә бергә уйлыйбыз!
Бергә: Нәрсә бүләк итергә икән?

Куян: Әйдә аңа баллы әйбер бүләк итәбез!
Бер-берсен бүлдереп.

Мин беләм, мин беләм! Басалар

куян: Мин доньяда булган иң тәмле ризыкны- кишер бүләк итәм!= күрсәтә=

Аю: Ә мин, ә мин – менә шушы балымны бирәм аңа. Вот!= күрсәтә
Куян: Ә минем кишерем, тәмлерәк тә, туклыклырак та!

Аю: Ә минем балым синең кишереңә караганда да баллырак!

Куян: Юк, кишер тәмлерәк!

Аю: Юк, бал!

Куян: юк, кишер!= бәхәсләшәләр=

Аю: Ярар, ярар, кишерен дә, балын да бирербез.Кыш бабайның куңелен кутәрербез.
Куян: Кая, барып карыйм әле Кыш бабайны, күренми микән әле?!= китеп бара домик артына=
Аю (Чыршы тирәли уйланып йөри):

Нишләп куянкай кишерне тәмлерәк ди? Бал бит баллы һәм татлырак!

Ах, нинди тәмле, ням-ням! Кыш бабайга минем балым бик тә ошар!

= балны ашый ашый чыршы артына чыгып китә=

Куян: (чыршы артыннан чыга):

Кыш бабабыз күренми!(аюны үртәп)

«Балдан да тәмле нәрсә юк!»

Минем кишерем тәмлерәк шул! Тәмлерәк тә туклыклырак та!

Ах, нинди тәмле! Менә бу ичмасам бүләк!
(куян кишер ашый, чыршы артыннан аю чыга, бал ашый )

Куян: Аюкай, балыңны кабып кына карыйм әле?

Аю: Ә син миңа кишерене кабып карарга бир!

Куян(бал савытына карый): Ә… Ә кая, аюкай ә бал кая?

Аю (шулай ук балсавытын карап):

Ә… ә аны минем авызым ашап бетерде! Ә кая синең кишерең?

Куян: Тешләрем кимереп бетерделәр!

Икесе:Менә сиңа мә! Безгә соң хәзер нишләргә? Кыш бабайны бүләксез калдырдык.
Куян: Балар булышыгыз, безгә ярдәм итегез?
1 А.Б : Балалар, әйдәгез бергәләшеп, куянкайга һәм аюга булышабыз.Безнең балалар яңа ел бәйрәменә матур җыр өйрәнеп килделәр. Алар сезне дә өйрәтерләр. Бу җыр кыш бабайга бүләк булыр.
                                             3Җыр: Нам сегодня весело
Кыш бабай җырны ишетеп керә. Фонограмма астында кыш бабай керә.
Кыш бабай белэн Кар кызы керэ:.Исәнмесез, балалар!Исәнмесез, кунаклар! Яңа ел белән сезне,Яңа бәхетләр белән! Яңа елда зур үсегез, көн дә артсын көчегез.
Кар Кызы: Ел үсәсен ай үсегез!Илгә хезмәт итегез!
Бергә: Яңа елда уңышлар Телибез  сезгә, дуслар!

Балалар. Рәхмәт, Кыш бабай, кар кызы. 

Аю һәм куян: Яңа елны без  көттек, сезне бик тә сагындык! Сиңа бүләк әзерләдек балалар белән сиңа җыр өйрәндек.
Кыш бабай:  Рәхмәт сезгә дусларым. Җырыгызны ишетеп килдем, бик матур җырладыгыз. Хәзер бергләшеп бер уйнап та алыйк инде.
                                                Уен 

Чыршының утлары сүнә

Кыш бабай (аптырап) Безнең чыршыбызның утлары нигә сүнде икән?

Кыш бабай: Кая эле чыршыкай янына якынрак килеп, кирәкле ботагын табыйм әле.= Эзли=

1,2,3 чыршы утыңны кабыз= утлар кабына.  Кыш бабай чыршы артына чыгып китә=

Кар кызы: Балалар,  әйдәгез Кыш  бабай белән уен уйнап алабыз. Куянкай һәм аюкай сез дә безгә кушылып уйнагыз.
Чыршыга өрәбез дә, утларын сүндерәбез.

Балалар сүндерәбез утларны, өрәбез чыршыга:= балалар өрәләр, утлар сүнә. Кыш бабай чыршы артыннан чыга, утлар сүнгәнен күрә=

Кыш бабай: Нәрсә булды икән безнең чыршыкайга, нигә утлары янмый икән? Тагын бер кабызып карыйм әле.

1,2,3 чыршы утыңны кабыз= уен берничә тапкыр уйнала=

Эһе,балалар, сез шаярасыз икән әле.
Кыш бабай: Балалар, сез кыш көне чаналарда шуарга яратасызмы? Әйдәгез бергәләшеп санки уенын уйныбыз.

                                         Музыкальная игра Санки

Куян: җырладык та уйнадык та, ә хәзер бер биеп тә алыйк инде!

                                               Бию: Аюлар биюе!
Аю белән куян: Рәхмәт балалар, сезнең белән бик тә күңелле булды. Куянкай әйдә безгә ашыгырга кирәк, яңа елга хәтле балалардан өйрәнеп алган җырларны, уеннарны урман дусларыбызга өйрәтергә кирәк. Саубулыгыз.
Карчәчәк.Шундый матур бәйрәмне,Бушка уздырмыйк әле. Сез, балалар, кул чабыгыз,Бер биеп алыйк әле! 
(Карчәчәк белән кыш бабай бии.)

Кыш бабай. Уф, ардым, пештем! (Егыла. Карчәчәк белән алып баручы күтәреп утырталар.) 
Кар кызы: бабакай син утырып тор, ә без сине минем кар бәртекләрем белән суытабыз.

                                       2 Бию: Кар бөртекләре

Алып баручы. Кыш бабай,  безнең балалар бик булган, бик күп шигырь беләләр.  Утыр, Кыш бабай, ял ит! Әбезнең балалар сиңа шигырьләр сөйләрләр.

                                Индивидуаль шигырьлэр.

1 бала..Конфетлар да конфетлар,

Ниндие генә юк икән?!

Тәм том алырга Кыш бабайның 

Акчасы ничек җиткән?

2бала.Җилкәсенә капчык асып 

Кыш бабай килеп керде

Төрле кызык сүзләр әйтеп

 Бүләк өләшеп йөрде

3бала Аннан кыш бабай тыпырдап
Бик шәп бии башлады.

Биемәскә аягында

Минем әти башмагы.

4 бала. Яңа елны без көтәбез,

Иң матур бәйрәм, диеп,

Шигырьләр, җырлар өйрәнеп,

Матур киемнәр киеп.

5 бала. Хуш исләрен бөркеп тора
Каршыбызда чыршыбыз .

Хәзер аңа бер җыр җырлар 
Безнең җырчыларыбыз.

                                        4Җыр: Кар бөртеге
Кыш бабай: Рәхмәт, балалар, бәйрәмегез бик күнелле үтте, биедегез, җырладыгыз, мине кунак иттегез, инде хәзер кайтырга да була.

Карчәчәк Болай гына булмый инде, Кыш бабай, күчтәнәч тә өләшеп җибәр.

Кыш бабай. Өләшербез, әлбәттә. Кая соң әле минем күчтәнәч салынган капчыгым? (Эзли.) Тылсымлы таягым, әйт әле, күчтәнәчләр кая? (Тыңлый, елмая.) Ярый алайса, бик әйбәт, Хәзер капчык та керер.Күчтәнәчләрне алып,
Капчыгым,Атлап түгел, йөгереп кер!Күчтәнәчлэрне китер. 
Капчык керә. Аның эченә бер бала яки зур кеше кереп утыра. Чыршы артына китеп бара.

Кыш бабай. Син кая киттең болай?

Капчык. Ил гизәргә, Кыш бабай.

Кыш бабай. Әйтче әле, капчыгым, син ни эшләргә тиеш?
 Капчык дәшми.

Кыш бабай.Тиеш син тик торырга!Әллә уйлыйсыңмы син, Миннән алдан йөрергә? 
Капчык.Бүләк тутырып эчемә,Килдем мин дә бирегә. Ләкин, Кыш бабай, бүген,эшлим барсын кирегә.

Кыш бабай (ачуланып таяк шакылдата да ачулы тавыш белән). Кар, боз, буран, өермә,Тик тор, димен, йормә!

 Капчык.Ярый, туктыйм, Кыш бабай.Менә капчык, туп-тулы, Эчендә нәрсә бар икән?Балалар әйтсен шуны.

Балалар. Күчтәнәчләр. 
Капчык.Ай, һай-һай, малай,Зирәк икәнсез алай.

Кыш бабай (капчыктан бер пакет бүләк ала). Калган күчтәнәчләр кая?

Капчык. Калган күчтәнәчләр чыршы төбендә. (Чыгып китә.) Кыш бабай белән алып баручы чыршы төбеннән күчтәнәчләр алалар.

бүләкләрне тараталар.
Кар кызы.Бәйрәм үтте, сәгать сукты –Яңа ел килә безгә.

Кыш бабай: Яңа бәхетләр китерсен Сезнең һәрберегезгә. 
Сау булыгыз, дуслар! Киләсе елга кадәр.
Алып баручы:  Сау бул, Кыш бабай, Кар кызы. Кыш бабай чыгып китә.

Балалар чыршы белән саубуллашып, бер-бер артлы, чыршы тирәли әйләнәләр һәм залдан чыгып китәләр.

